CONVENIO DE COLABORACION ENTRE O CONSELLO DA CULTURA GALEGA E A
UNIVERSIDADE DE SANTIAGO DE COMPOSTELA PARA A REALIZACION DO
ESTUDO «A PEGADA DA EMIGRACION GALEGA NA LITERATURA»

En Santiago de Compostela, 11 de abril de 2016

REUNIDOS

Dunha parte, o Consello da Cultura Galega, con CIF Q6550003E, e sede en
Pazo de Raxoi, 22 andar, Praza do Obradoiro s/n, 15705, Santiago de Compostela, e
no seu nome e representacion o Excmo. Sr. D., Presidente do Consello, con poderes
suficientes para a realizacion deste acto en virtude do estabelecido na Lei 8/1983,
de 8 de xullo, do Consello da Cultura Galega.

e doutra, a Universidade de Santiago de Compostela, con CIF Q1518001A,
e enderezo en Pazo de San Xerome, Praza do Obradoiro, s/n, 15705, Santiago de
Compostela, e no seu nome e representaciéon o Excmo. Sr. D., Reitor Magnifico da
Universidade de Santiago de Compostela con poderes suficientes para a realizaciéon
deste acto en virtude do estabelecido nos Estatutos da citada Universidade.

EXPONEN

PRIMEIRO.- Que son funcions do Consello da Cultura Galega, segundo a Lei
8/1983 de 8 de xullo, de fundacién e organizacion do Consello, nos paragrafos b),
c) e e) do artigo 62, Titulo II “investigar e valorar as necesidades culturais do pobo
galego. Organizar actuacions culturais axeitadas as fins do Consello dentro e fora
de Galicia. Elevar aos poderes da Comunidade Auténoma informes e propostas a
favor da defensa e promocidn dos valores culturais do pobo galego”.

SEGUNDO.- Que a Universidade de Santiago de Compostela é unha instituciéon
dotada de plena personalidade xuridica e patrimonio propio, como entidade e
Dereito Publico que desenvolve actividades de formacién, investigacién e
desenvolvemento cientifico e tecnoléxico.

TERCEIRO.- Que a Universidade de Santiago de Compostela e o Consello da
Cultura Galega consideran conxuntamente a necesidade de levar adiante a
realizacion do estudo «A pegada da emigracion galega na literatura», conscientes
da necesidade recuperar este aspecto pouco estudado da emigracion galega.



A emigracién foi un fendmeno determinante no devir da Galicia contemporanea.
Adoito enxergada desde unha perspectiva econémica ou laboral, a influencia dos
galegos emigrados estendeuse a todos os eidos, tamén o cultural. Asi as cousas, un
fenomeno desta relevancia deixou a stia pegada en moitos ambitos, tamén no
mundo da creacidn literaria, ben a producida na propia Galicia, ben a xerada na
emigracion. Por outra parte, a emigracion foi tamén un importante suporte para
empresas literarias radicadas en Galicia, que sen a axuda material da emigracién
non poderian acadar os seus obxectivos. Todos estes aspectos, até o de agora
pouco tratados pola investigacion da emigracidon galega, seran obxecto de estudo
na investigacion “A pegada da emigracion galega na literatura”.

Ambas partes recofiécense capacidade legal bastante para a conclusion do
presente convenio, polo que na sta virtude acordan as seguintes

CLAUSULAS

PRIMEIRA.- Este convenio ten por obxecto estabelecer as condiciéns de
colaboracion entre o Consello da Cultura Galega e a Universidade de Santiago de
Compostela para a realizacion do estudo «A pegada da emigracién galega na
literaturan.

SEGUNDA.- O proxecto ao que se refire o presente Convenio ten por obxectivo a
elaboracion dun estudo sobre como se reflectiu na creacion literaria un dos
principais procesos da Galicia contemporanea: a emigracion galega.

Os ambitos e enfoques do estudo seran dous.
1. Elaboracién dunha base de datos o mais ampla posibel de obras literarias
nos que o mundo da emigracién galega fique retratado.
2. Unha segunda parte mais expositiva. Un achegamento a producion literaria
na propia emigracion, ben a través dos escritores que produciron as suas
obras fora de Galicia, ben analizando o apoio 4 creacion literaria desde a
emigracion.

TERCEIRA.- A investigacion desenvolverase ao longo do exercicio 2016, este
convenio entrara en vigor na data da sua sinatura e terd vixencia até o 31 de
decembro de 2016.

En funcién das necesidades da investigacién, dbrese a posibilidade da prérroga do
presente convenio, mediante a correspondente addenda, para o vindeiro ano por
acordo explicito de ambas as partes.

CUARTA.- Para o seguimento e control do presente convenio constituirase unha
comision que estara composta por dous representantes do Consello da Cultura
Galega e dous representantes da Universidade de Santiago de Compostela,
nomeados polas respectivas institucions. Esta comision serd encargada de resolver



as controversias que puideran xurdir respecto & interpretacion e efectos do
presente convenio.

A Universidade de Santiago de Compostela remitira a un interlocutor, designado
polo Consello da Cultura Galega, informes periédicos que recollan a marcha dos
traballos da investigacion obxecto do presente Convenio.

O Consello da Cultura Galega prestara o asesoramento técnico preciso para a
execucion da actividade prevista no presente Convenio.

QUINTA.- A dotacioén e infraestrutura técnica e de persoal para a realizacién da
investigacion correra a cargo da Universidade de Santiago de Compostela. O estudo
desenvolverase por un equipo investigador dirixido pola profesora......, que
ademais actuara como interlocutora fronte ao Consello da Cultura Galega.

SEXTA.- O Consello da Cultura Galega destinara para o financiamento da
investigacion a cantidade de CORENTA MIL EUROS (40.000,00.-), LV.E. incluido,
para o que existe crédito axeitado e suficiente na aplicacién orzamentaria
03.01.111D.640.0 dos Orzamentos Xerais da Comunidade Auténoma de Galicia
para o ano 2016.

A citada cantidade distribuirase da seguinte maneira:

e 50%. A cantidade de VINTE MIL EUROS (20.000,00.-), L.V.E. incluido, a
entrega dun primeiro informe parcial dos traballos previstos neste
convenio, a presentacion da factura correspondente, asi como unha
certificacion de que os traballos foron realizados de conformidade co
estabelecido.

e 50% restante. A cantidade de VINTE MIL EUROS (20.000,00.-), LV.E.
incluido, & entrega dun informe final sobre os traballos levados a cabo, a
presentacion da factura correspondente, asi como unha certificacién de que
os traballos foron realizados de conformidade co estabelecido.

Ditos pagamentos sO cubriran o custo de realizacion da actividade, sen a
Universidade de Santiago de Compostela poida obter beneficio algin polos
mesmos.

SETIMA.- A titularidade e uso da investigacién obtida correspéndelle &s
Administraciéns que intervefien no presente Convenio. Ambas institucions
figuraran como coautoras do proxecto de investigacion «A pegada da emigracion
galega na literatura».

O Consello da Cultura Galega resérvase o dereito de publicar os resultados, parciais
ou finais, obtidos durante a execucién do Convenio que, en todo caso, teran
caracter publico.



Nas publicacions que se deriven do estudo deberan figurar os logotipos e mencidns
dos organismos coautores.

En calquera caso, a Universidade de Santiago de Compostela podera facer uso dos
cofiecementos adquiridos durante a realizacién do estudo en cuestions propias da
sua funcién investigadora.

Calquera transformacion dos resultados do proxecto de investigacion requirira o
consentimento expreso das partes asinantes do Convenio.

Calquera que sexa o medio de difusion dos resultados da investigacion, ambas
partes comprométense a facer mencion expresa do presente Convenio.

OITAVA.- A participacién dos investigadores da Universidade de Santiago de
Compostela nas actividades mencionadas no presente convenio efectuaranse no
marco da Lei Organica de Universidades e conforme 4 regulamentacion propia da
Universidade de Santiago de Compostela recollida nos seus Estatutos.

A Universidade de Santiago de Compostela podera contratar ou nomear
colaboradores ou persoal técnico e administrativo para o bo funcionamento do
proxecto.

NOVENA.- A subscricién do presente convenio non supén relacién laboral
contractual ou de calquera outro tipo entre os profesionais que vaian desenvolver
as actividades e o Consello da Cultura Galega de maneira que non se lle podera
esixir responsabilidade algunha, nin directa nin subsidiaria, polos actos ou feitos
acaecidos no desenvolvemento do mesmo.

DECIMA.- A Universidade de Santiago de Compostela debera someterse as acciéns
de comprobacion que realice a Xunta de Galicia, asi como emprestar colaboracion
as actuacions de control que lle poidan corresponder a Intervencion Xeral da
comunidade Auténoma de Galicia e ao Consello de Contas de Galicia.

DECIMO PRIMEIRA.- A Universidade de Santiago de Compostela debera presentar,
no momento de sinatura do presente convenio e nos pagamentos posteriores,
declaraciéon responsdbel de estar ao corrente no cumprimento das obrigas
tributarias coa Seguridade Social e non ter débedas coas Administraciéns Publicas,
tanto do Estado como da Comunidade Auténoma.

DECIMO SEGUNDA.- No compromiso da transparencia e publicidade da actuacién
da Xunta de Galicia, e segundo o disposto no artigo 15 da Lei 1/2016, de 18 de
xaneiro, de transparencia e bo goberno, o presente convenio sera obxecto da
publicidade prevista na dita lei e sera tamén obxecto de publicidade a teor do
disposto no Decreto 126/2006, do 20 de xullo, polo que se regulamenta o Rexistro
de Convenios da Xunta de Galicia.



DECIMO TERCEIRA.- As partes poderan denunciar ou modificar en calquera
momento o presente convenio por acordo mutuo.

O incumprimento de calquera das obrigas contraidas no presente convenio por
unha das partes facultara a outra para a resolucién do mesmo.

DECIMO CUARTA.- O presente convenio de colaboracién tera natureza
administrativa rexéndose os seus efectos polo estabelecido nas clausulas do
mesmo e no seu defecto pola normativa xeral que lle sexa de aplicacion.

No seu caso, as partes someteran as diverxencias que puideran presentarse en
orden 4 interpretacion ou cumprimento do presente Convenio a xurisdicién
Contencioso-Administrativa.

Lido polas partes, e como proba da conformidade co expresado no presente

convenio, asinan e rubrican por triplicado exemplar o presente documento, na data
e lugar arriba indicados.

POLA UNIVERSIDADE DE SANTIAGO POLO CONSELLO DA CULTURA GALEGA

Asdo.: Asdo.:



